
Message Three 

Roma 8 Hta Rawng Ai Asak A Wēnyi Tăra Hku Nna Kărai Hte Seng Ai Măsum Lăngai 
Măbyin A Kărai Hte Seng Ai Kăran Kăchyan Ya Ai Lam Hta Asak Hkrung Ai Lam 

Htina chyumdaw; - Rom. 8:2, 10, 6, 11, 28-29, 12:1-2. 

I. Dang lu ai wa lăngai a măbyin mădung zaw gaw lăja lăna re tam ai ni a mătu daw rai 
nga ai Rom 8 hta rawng ai asak a Wēnyi tăra rai nga ai—7:24-8:2,28-29, Shk. 105:4. 
A. Rom. 7 gaw “hkumshan hta” nga ai măhkrum mădup rai nna, Rom. 8 gaw “Wēnyi hta” 

nga ai măhkrum mădup rai nga ai. (Kărai hte seng ai Wēnyi gaw anhtē măsha a wēnyi 
hta shănu nga nna, ndai lăhkawng yan gaw Wēnyi lăngai sha tai na mătu rau sha găyau 
gumhpawn nga ai)—kăji 4, 9-10, 16, 1Kor. 6:17, 2Tim. 4:22. 

B. Rom. 8 hta rawng ai asak a Wēnyi tăra hpe kăbu găra ai lam gaw rom. 12 hta rawng ai 
Hkristu a hkumhkrang a jet ai kăta de anhtē hpe hkap tau ya ai. Ndai tăra hta anhtē gaw 
hkumhkrang hta hkumhkrang a mătu asak hkrung nga ai shăloi anhtē a kăta hta gram 
shărai ya ai—8:2, 28-29, 12:1-2, 11, Hpil. 1:19. 

II. Rom. 8 gaw tengman ai Chyum laika ting a ahkyak mădung dăju rai nna, ninggawn 
tawa a kă-ang dăju rai nga ai. Dai măjaw anhtē gaw Rom. 8 hpe hkrum kădup hkam 
sha ai rai yang, anhtē gaw ninggawn tawa a kă-ang dăju hta nga nga na rai nga ai. 
A. Htani htana lai wa sai ten hta Kărai Kăsang gaw Mădu a hkrang shaw la hkrum ai ni a 

kăta de shang wa na mătu yaw shăda wu ai. Dai rai nna, Mădu gaw shanhtē asak rai 
nna, shanhtē mung, Mădu a gumhpawn dan leng ai lam byin lu na rai nga ai. Ndai gaw 
Kărai Kăsang a yaw măsing kă-ang dăju ahkyak mădung rai nga ai—Eph. 1:3-5. 

B. Kărai Kăsang a yaw shăda lam gaw măsha hku nna dan leng na mătu re măjaw măsha 
gaw Kărai Kăsang hpan da ai lam a kă-ang dăju rai nga ai. Kărai Kăsang gaw măsha a 
asak hte myit dik myit pyaw lam tai na mătu măsha kăta de shang wa nna, măsha hpe 
Mădu hte lăngai sha tai ai hku nna chyu sha, măsha gaw Kărai Kăsang a dan leng ai 
lam byin lu na ria nga ai. Shing rai yang chyu sha măsha gaw Mădu a mărang e asak 
hkrung nhtawm, shi hkum nan asak hkrung shăpraw lu na rai nga ai. Ndai lădat hta 
Kărai Kăsang gaw măsha a kăta kaw dan leng ai. 

C. Zhk. 12:1 hta “Sumsing lămu hpe kăhpyan nna, ginding aga a npawt nhpang gaw da ai 
hte, măsha a kraw kăta e, wēnyi hpan da ai Yehowa gaw ning nga ai” ngu nna tsun da 
ai. 
1. Măsha a wēnyi gaw sumsing ni hte ginding aga hte rau măren rai nga ai. Hpa măjaw 

nga yang anhtē a wēnyi gaw Kărai Kăsang shănu na mătu ra shărawng ai shăra rai 
nga ai măjaw rai nga ai—Ehp. 2:22, mădun; - 2Tim. 4:22. 

2. Sumsing ni gaw ginding aga a mătu rai nna, ginding aga gaw măsha a mătu rai 
nhtawm, măsha gaw wēnyi hte rau Kărai Kăsang hku nna hpan tawn da hkrum ai. 
Dai rai nna, shi gaw Kărai Kăsang hpe mătut măhkai lu ai, Kărai Kăsang hpe hkap 
la lu ai, Kărai Kăsang hpe nawku lu ai, Kărai Kăsang hpe asak hkrung lu ai, Kărai 
Kăsang a mătu Kărai Kăsang a yaw shăda lam hpe shăngut shăkre lu nna, Kărai 
Kăsang hte lăngai sha byin lu na rai nga ai. 

D. Ninggawn tawa hta mădung kă-ang dăju gaw ninggam hte ninggam laidi mat ai măsum 
lăngai Kărai gaw anhtē a kăta de shang wa nna, ya anhtē hta shănu nga ai rai nga ai. 



Ndai lam gaw kăba dik ai mauhpa lam rai nga ai. Ninggawn tawa hta ndai lam hta grau 
nna ahkyak dik ai lam nnga ai—Esai. 66:1-2, Yhn. 14:23, 15:4. 

E. Măsum Lăngai Kărai gaw anhtē hta shănu nga nna, anhtē hte rau lăngai sha re măjaw, 
anhtē yawng gaw kăbu ai lam hte hpring nga lu na rai nga ai. Anhtē a asak hte anhtē a 
mărai hkum nan rai nna, anhtē hpe Mădu a nta tai shăngun ai—Ehp. 3:14-17. 

F. Măsum lăngai Kărai gaw shi hte shi măhkrun lam lăngai rai nga ai “hpung tang hpaji 
hku hkrak” tăra hku nna anhtē wēnyi hta shănu na mătu asak a Wēnyi tăra byin wa na 
mătu shinggyim rudi hkam ai, si hkam ai, bai hkrung rawt ai lam hte hkrung rawt lung 
mat ai hku nna, ninggam hte ninggam laidi mat ai. Ndai lam gaw Kărai Kăsang a yaw 
măsing hta kăba dik ai tam ai lam hte bai lu la ai lam nan rai nga ai—Rom. 8:2-3, 10-
11, 34, 16. 

G. Asak a Wēnyi, Kărai Kăsang a Wēnyi, Hkristu a Wēnyi, Hkristu shi hkum nan hte Rom. 
8:2, 9-11 hta rawng ai shănu nga ai wēnyi mahkra gaw asak jaw ai wa gumhpawn da 
ai Wēnyi hpe mădi mădun ai lam rai nga ai—mădun; - Pru. 30:22-25, Hpil. 1:19, 1Kor. 
15:45b. 
1. Kărai Kăsang Wēnyi a dan leng ai lam hta Wēnyi hte Kărai Kăsang gaw mătut 

mănoi tsun da ai rai nna, Wēnyi hte Kărai Kăsang gaw lăngai sha re lam hpe tsun 
da ai lam rai nga ai—Rom. 8:9. 

2. Dai hte măren Hkristu a Wēnyi, si ai kaw na Yēsu hpe jăhkrung ai wa a Wēnyi hte 
Rom. 8 hta rawng ai asak a Wēnyi gaw, dai Wēnyi gaw bai hkrung rawt ai Mădu 
hte asak rai nga ai Hkristu hpe mădi mădun ai lam rai nga ai. Dai măjaw Wēnyi 
gaw anhtē hta shănu nga ai măjaw măsum lăngai Kărai a măsum rai nga ai lam 
mahkra gaw asak hku nna anhtē hta shănu nga ai—kăji 9, 11, 2. 

3. Rom. 8 hta rawng ai Wēnyi gaw jăhtum ngut kre hpring tsup ai lam rai nga ai yawng 
măyawng lawm ai Wēnyi rai nhtaw, anhtē hpang de măsum lăngai Kărai a du wa 
ai lam hte la lang ai lam rai nga ai. 

4. Yawng măyawng lawm ai Wēnyi ngu ai măsum lăngai Kărai gaw anhtē a asak 
anhtē a mărai hkum hku nna Mădu hpe la lang ai hte, anhtē hkrum kădup hkam sha 
let kăbu găra na mătu, anhtē kăta hta nga nga ai. Anhtē gaw măsum lăngai Kărai a 
bang ya ai lam rai nga ai—2Kor. 4:7. 

H. Anhtē gaw Mădu kăta de kamsham hkap la ai a mărang e Mădu Kărai hpe hkap la lu ai 
shăloi, Mădu gaw anhtē a wēnyi kăta de Kărai Kăsang a hpan da nhkrum ai asak (GK. 
Zoe) Kărai hte seng ai lam rai nga ai Mădu shi hkum nan hpe kăran kăchyan ya na mătu 
asak a wēnyi tăra hku nna, shămu shămawt bungli gălaw ai. Nlaw htum anhtē a măbyin, 
anhtē a wēnyi daw lăngai gaw Zoe rai nga ai ngu kăba dik ai hpaw hpyan lam hpe anhtē 
yawng mu lu ra nga ai. Anhtē a nyan gaw wēnyi hta tawn da shăloi, anhtē a myit hpe 
gawng mălai rai nga ai anhtē a nyan gaw Zoe byin wa ai. Anhtē a si chye ai hkumhkrang 
kăta de asak a wēnyi tăra a gram shărai bungli gălaw ai hku nna mung Zoe hpe bang 
ya lu ai. Ndai lădat hte anhtē gaw Yerusalem măre nnan ngu ai Zoe a măre byin wa na 
mătu anhtē a măsum măbyin mahkra hta Zoe a măsha byin wa ga ai—Shr. 21:6, 22:1-
2, 7, 14. 

I. Jăhtum hku nna, ndai asak gaw Hkristu a num nnan tai na mătu anhtē hpe hkyen lăjang 
ya ai rai nna, dai gaw Mădu Kărai hpe bai yu wa shăngun nna, du wa na prat lădaw 



kăta de anhtē hpe hkap tau wa na rai nga ai. Ndai lam a măjaw tengman ai Chyum laika 
hte ninggawn tawa a ahkyak dik ai mădung lam gaw Rom. 8 hta rai nga ai. 

III. Rom. 8 hta asak a Wēnyi tăra ngu ai ninggam hte ninggam laidi ai măsum lăngai 
Kărai gaw shanhtē a asak hkrung lam a mătu, kamsham ai ni hpang de Kărai hte 
seng ai asak hpe jaw ai lam tsun da ai. Ndai lam gaw Kărai hte seng ai măsum lăngai 
măbyin a Kărai hte seng ai kăran kăchyan lam hpe hkrum kădup hkam sha ai lam 
rai nga ai—kăji 2, 10, 6, 11, 28-29. 
A. Asak jaw ai Wēnyi ngu ai ninggam hte ninggam laidi mat ai măsum lăngai Kărai gaw 

myi hprap wan zawn anhtē a wēnyi kăta de shăkap da ai. Anhtē a kăta de Kărai hte 
seng ai “myi hprap a tăra hku nna, Kărai Kăsang a gram shărai bungli gălaw ai lam gaw 
akyu hpyi ai hku nna,ndai tăra a “hkăluk, hpe hpaw na mătu” anhtē a gumhpawn bungli 
gălaw ai lam hpe hpyi shawn ai—Kol. 4:2, Ehp. 6:17-18, 1Hte. 5:17, mădun. Mat. 
24:27 (Mătsing- 1 a hpang jăhtum na ga yan lăhkawng hpe hti u). 

B. Anhtē gaw akyu hpyi ai hku nna, Mădu Kărai hte ahtu hkra ai lam hta ngam nga nna, 
anhtē a wēnyi hta Mădu hte rau mătut măhkai ai lam nga nga yang, asak a wēnyi tăra 
gaw shi hte shi nan bungli gălaw nna, anhtē a kăta hta shăkut shăja bungli gălaw nga 
ai—Heb. 11:1, 5-6, 2Kor. 4:13, Mat. 8:3, 15, 9:20-21, 29, 14:36, 17:7, 20:34, Yhn. 
4:23-24, Hpil. 2:12-13, Rom. 8:2, 4, 6, 13-16, 23, 1Hte. 5:16-18. 

C. Akyu hpyi ai lam a lăchyum gaw anhtē a mătu Kărai Kăsang hpe mărawp la na mătu 
rai nga ai. Anhtē gaw Kărai Kăsang hpe mătut măhkai măgang, anhtē gaw Mădu hpe 
mărawp la măgang byin wa na rai nna, anhtē Mădu hpe mărawp la măgang anhtē gaw 
anhtē a nhtoi hte anhtē a hkye hkrang la ai lam hku nna Mădu hpe kăbu găra măgang 
byin wa na rai nga ai—2Hk. 19:30, Esai. 37:31, Mat. 6:6, Shk. 119:15. 
1. Shk. 27 hta Dawi gaw “Yehowa gaw nye a nhtoi, nye a hkye hkrang la lam rai nga 

ai” ngu tsun da ai. Shi gaw htap htuk tsawm htap ai hku nna, Mădu hpe myit măda 
ai a mărang e Kărai Kăsang hpe mătut măhkai nna, mărawp la wu ai (kăji 4). Dai 
măjaw shi gaw hpaw hpyan hkrum nhtawm, shi a kăta hta hkye hkrang la ai hpe 
hkam la lu wu ai. 

2.  “Rai nga ai hte măren” ngu nna tsun da ai shăkawn măhkawn lăngai nga ai 
(shăkawn măhkawn English- 1048, Myanmar- 537). Tsun măyu ai lam gaw anhtē 
gaw rawt jat na mătu (snr) anhtē a măsa lam hpe gălai shai na mătu shăkut shăja ai 
lam nnga ai sha, anhtē byin nga ai hte măren Kărai Kăsang hpang de sa ra na re lam 
hpe tsun măyu ai rai nga ai. Anhtē gaw Hkristu hpe ndai lădat hte hkap la lu nna, 
anhtē gaw ndai lădat hte Hkristu hta hkawm sa ra na ria nga ai—Kol. 2:6-7a. 

3. Akyu hpyi na mătu ngu ai gaw anhtē byin nga ai hte măren Mădu Kărai hpang de 
sa na mătu rai nga ai. Anhtē gaw Mădu Kărai hpang de sa ai shăloi, anhtē gaw anhtē 
a kraw kăta daw măsa lam hpe Mădu man hta tawn da nna, anhtē gaw ginlam shăgu 
hta gawngkya ai lam Mădu hpe tsun dan ra ai rai nga ai. Anhtē gaw gawngkya ai, 
shuk shănut ai, yawn ai lam hte hpring chyat nga ai rai yang, anhtē gaw Kărai 
Kăsang hpang de sa mai ai. Anhtē a kăta daw măsa lam gaw găra hku mi rai nga 
timung, hpa nra ai. Anhtē gaw dai hpe Kărai Kăsang hpang de gun sa ra ai rai nga 
ai. 

4. Anhtē a măsa lam hpe ahkyak la na mălai anhtē gaw Mădu hpe azi yu ai, Mădu hpe 
myit măda ai, Mădu hpe shăkawn ai, Mădu hpe chyēju dum ai, Mădu hpe nawku ai 



hte Mădu hpe mărawp la ai hku nna, Mădu hpe mătut măhkai na mătu Kărai Kăsang 
a myi man de shang mat wa ra nga ai. Dai shăloi, anhtē gaw Kărai Kăsang a nhpaw 
n-ya sutsu ai lam ni hpe kăbu găra ai, Mădu a dwi sau ai lam hpe chyim lu ai, nhtoi 
hte dăgu hku nna, Mădu hpe hkap lu nna, kăta daw hte seng ai lam hta simsa lam, 
kăbu ai lam, n-gun ja ai hte n-gun rawng wa na rai nga ai. Dai hpang anhtē gaw 
chyoi pra ai ni hpang de Mungga hpe amu gunhpai ya ai shăloi, Mădu hpe mătut 
măhkai na mătu shărin la hpa lam hpe shărin la wa na rai nga ai—1Pet. 4:10-11, 
2Kor. 2:17, 13:3. 

D. Akyu hpyi ai lam a lăchyum gaw anhtē a mătu Kărai Kăsang hpe dan leng na mătu 
mung rai nga ai. Shk. 27:4 hta Dawi gaw shi gaw Yehowa a tsawm htap ai lam hpe 
myit măda na mătu sha ra shărawng ai nre sha, “Mădu a htingnu hta hpyi san na ahkang 
hpe mung” ra shărawng ai lam tsun da ai. Hpyi san na mătu gaw anhtē a kăta hta Kărai 
Kăsang hpe ga shăga na mătu rai nga ai. Shing rai yang she akyu hpyi ai lam hta Mădu 
hpang de tsun ai ga ni gaw kăja wa na anhtē a kăta hta Kărai Kăsang a ga shăga ai lam, 
Kărai Kăsang a dan leng ai lam byin wa na rai nga ai. 
1. Jet ai akyu hpyi lam gaw anhtē a Kărai Kăsang hpang de sa ai lam rai nna, anhtē a 

kăta hta Kărai a ga shăga ai lam rai nhtawm, Mădu gaw shi hpang bai shăga ai lam 
hpe Kărai Kăsang kaw na dan leng ai lam rai nga ai. “Nye a myi man hpe tam mu, 
nga nna, nye a myit măsin hpe tsun ndai măjaw, Yehowa e, na a myi man hpe ngai 
tam nngai” (kăji 8). 

2. Anhtē gaw Kărai Kăsang hpe kăja wa nan ahtu hkra ai, mătut măhkai ai hte mărawp 
la ai shăloi, Mădu gaw anhtē a kăta hta ga shăga wa na rai nga ai. Dai shăloi, anhtē 
gaw Mădu a kăta daw ga shăga ai lam shăgu akyu hpyi wa na rai nga ai. Akyu hpyi 
na mătu gaw, Kărai Kăsang kaw sa na mătu, Mădu hpe hkrum zup na mătu, Mădu 
hpang de lau la hkrum na mătu, Mădu hte rau ga shăga na mătu hte Mădu hpe 
mărawp la na mătu rai nga ai. Shing rai yang she Mădu gaw anhtē hpang de kraw 
kăta daw hkrak hkrak ga shăga lu na rai nga ai. Anhtē gaw anhtē hpang de Mădu a 
ga shăga ai hte rau Mădu hpang de akyu hpyi ai shăloi, anhtē a akyu hpyi ai lam 
gaw Kărai Kăsang hpe dan leng lu ai—Yhn. 15:7. 

3. Anhtē a akyu hpyi ai lam a shawng nnan na hkrang hta anhtē gaw bungli hte anhtē 
hpang de Mădu a yaw shăda lam hpe hpaw hpyan na mătu, Mădu a lit hte anhtē hpe 
namman chya ya ai wa Kărai Kăsang hte rau kănawn măzum ai lam kăta de shang 
mat wa ai. Anhtē akyu hpyi ai lam a lăhkawng ngu na hkrang gaw bungli a mătu, 
Mădu a ra shărawng lam hte Mădu a lit hte seng nna, Mădu hpang de mătsan dum 
ai hku nna, Mădu Kărai hpe hpyi san ai lam rai nga ai. Dai shăloi anhtē gaw Kărai 
Kăsang a măgam gun mănang ni tai na mătu Kărai Kăsang hte rau ni tai na mătu 
Kărai Kăsang hte rau bawng ban jăhkrup bungli gălaw ai hku nna akyu hpyi ai lam 
a yaw shăda lam hpe gunhpai ga ai—Esai. 62:6-7, 45:11, Eze. 22:30, Dan. 9:2-4, 
1Sam. 12:23, 1Kor. 3:9, 2Kor. 6:1a. 

4. Hpyi san ai akyu hpyi lam gaw Kărai Kăsang hpe hkungga lara ai rai nga ai. Dawi 
gaw găra hku akyu hpyi ra na hpe chye ai lam gaw, shi gaw Yehowa hpe chyăhkring 
hkring hpyi san ai măjaw rai nga ai (1Sam. 22:10, 23, 2, 4, 30:8, 2Sam. 2:1, 5:19, 
23). Kărai Kăsang gaw Myihtoi Nahtan hku nna, Dawi hpe ga shăga ai hpang Dawi 
gaw “Yehowa a man hta dung let” (7:18) Mădu Kărai hpe “shi a ga hpe tutnawng 



shăgrin ya rit” ngu nna tsun wu ai (kăji, 25b). Dai hpang shi gaw Mădu hpe Mădu 
e ga shăga ai măjaw “Na a măyam wa, na a man e ning nga akyu hpyi wam ai rai 
nga ai” ngu nna, tsun wu ai (kăji 27). 

E. Anhtē gaw Mădu hte rau anhtē a kănawn măzum ai lam hpe hkang zing na mătu Mădu 
hte rau ga shăga ai hku nna asak a wēnyi tăra ngu ai shănu nga ai, grin nga ai, shi hte 
shi rai nga ai, kraw kăta daw gram shărai ya ai Kărai Kăsang hte rau gumhpawn ra ai 
rai nga ai—Rom. 10:12-13, Nin. 13:18, 1Hte. 5:17, Ehp. 6:17-18, Hpil. 4:5-7, 12-13, 
Shk. 62:7-8. 

IV. Anhtē gaw wēnyi a kăta daw myit măju hkam sha lam hpe ahkyak la da ai shăloi asak 
a wēnyi tăra gaw anhtē a kăta hta shămu shămawt wa ai. Anhtē yawng shărin la ra 
na anhtē Hkristan asak hkrung lam a măkoi măgap lam gaw Rom. 8:6 hta mu lu ai. 
Dai gaw asak a wēnyi tăra hku nna, Hkristu hpe anhtē a wēnyi măsa lam hkrum 
kădup hkam sha ai lam de mătut nga ai tengman ai Chyum laika hta ahkyak dik ai 
chyum daw rai nga ai—“Nyan hpe hkumshan hta tawn da ai lam gaw, si lam rai nga 
ai, rai timung nyan hpe Wēnyi hta tawn da ai lam gaw asak hte simsa lam rai nga ai”. 
A. Nyan hpe hkumshan hta tawn da na mătu ngu gaw hkumshan hte lăngai sha rai na mătu, 

hkumshan hte gumhpawn na mătu, hkumshan hte rau tsap nga na mătu re lam hpe tsun 
măyu ai rai nga ai. Nyan hpe wenyi hta tawn da na mătu ngu gaw, Wēnyi hpe ahkyak 
la na mătu, Wēnyi hte rau lăngai sha tai na mătu, Wēnyi hte rau gumhpawn bungli 
gălaw na mătu hte Wēnyi hte rau tsap nga na mătu rai nga ai. Dai gaw anhtē a wēnyi 
hpe ahkyak la na mătu rai nga ai—Mlhk. 2:15-16. 

B. Anhtē gaw wēnyi a kăta daw myit măju hkam sha lam hpe ahkyak la ai shăloi, asak hte 
simsa lam a kăta daw myit măju hkam sha lam hpang hta anhtē gaw Mădu a shingdaw 
nlu ai shămu shămawt lam a mătu, hkumhkrang a baw ngu ai Mădu Kărai hpe hkungga 
lara ga ai. Shi a kăbu găra shiga daw jau ai lam hta kăsa Pawlu gaw shi a shinggan daw 
măkau grup yin hku nna uphkang hkrum ai nre sha, shi hta “Nye a wēnyi hta simsa ai” 
(2Kor. 2:13) nga, nnga ngu ai lam hte uphkang hkrum ai wa Hkristu a rim la hkrum ai 
wa rai nga ai. Shi a wēnyi gaw shi măbyin a ndung nchyun dik ai daw rai nna, shi gaw 
shi a găyau gumhpawn da ai wēnyi a mărang e hkang zing ai, uphkang ai, lam mădun 
ai, shămu shămawt ai lam hte woi awn hkrum lu ai (1Kor. 2:15, Rom. 8:16, 1Kor. 6:17, 
2Kor. 2:12-14. 7”5-6). 

V. Jăhtum hku nna asak a Wēnyi ra shărawng ai lam hte shănu nga ai lam hpe kăbu 
găra ai a mărang e Kărai hte seng ai măsum lăngai măbyin a Kărai hte seng ai kăran 
kăchyan ya lam hta anhtē asak hkrung ai gaw Hkristu a hkumhkrang hta rai nna, 
Mădu a htani htana yaw măsing bandung—Yerusalem măre nnan ngut kre na mătu 
nawku hkam na baw shăra hta nre sha, asak, măbyin măsa hte dan leng ai lam hta 
anhtē hpe Kărai byin shăngun ai bandung hte rau Hkristu a hkumhkrang a mătu rai 
nga ai. 

